
 

 

 

 

 

 

«Гражданлык хәле актлары турында» Федераль законга үзгәрешләр кертү 
хакында» 2023 елның 3 апреленнән N 106-ФЗ Федераль законы нигезендә Югары 
Ослан муниципаль районы Башкарма комитеты карар бирә: 

1. Татарстан Республикасы Югары Ослан муниципаль районы Башкарма 
комитетының 2018 елның 26 октябрендәге 1262 номерлы карары белән расланган 
Татарстан Республикасы Югары Ослан муниципаль районы Башкарма комитетының 
ГХАТ бүлегендә никахлашуны тантаналы рәвештә үткәрү буенча дәүләт хезмәте 
күрсәтү тәртибенә түбәндәге үзгәрешләрне кертергә: 

1.1. Никахлашуны теркәү тәртибенең 2 бүлеген түбәндәге редакциядә бәян 
итәргә: 

«2. Әгәр никахка керүчеләрнең берсе әлеге статьяның 1 пунктында каралган 
уртак гариза бирү өчен гражданлык хәле актларын теркәү органына яки дәүләт һәм 
муниципаль хезмәтләр күрсәтүнең күп функцияле үзәгенә килергә мөмкинлеге 
булмаса, никахка керүчеләрнең ихтыяр белдерүе никахлашу турында аерым 
гаризалар белән рәсмиләштерелергә мөмкин. Әгәр гариза дәүләт һәм муниципаль 
хезмәтләрнең бердәм порталы һәм дәүләт һәм муниципаль хезмәтләрнең төбәк 
порталлары аша җибәрелгән булса, мондый гаризада кешенең имзасының чынлыгы 
нотариаль рәвештә расланырга тиеш. Никахлашу турында гаризада ясалган һәм 
аның чынлыгы нотариаль рәвештә расланган кешенең имзасына тигезләнә: 

госпитальдә, шифаханәдә яки башка хәрби-медицина оешмасында дәваланучы 
хәрби хезмәткәрнең яки башка кешенең имзасы, аның чынлыгы госпиталь, 
шифаханә яки башка хәрби-медицина оешмасы начальнигы, аның медицина бүлеге 
буенча урынбасары, ә алар булмаганда өлкән яки дежур табиб тарафыннан 
расланган имзасы; 

аның чынлыгы хәрби часть, берләшмә, учреждение яки хәрби-уку йорты 
командиры (начальнигы) тарафыннан расланган хәрби часть, берләшмә, 
учреждение яки хәрби-уку йортында булган хәрби хезмәткәрнең имзасы; 

Татарстан Республикасы Югары Ослан 
муниципаль районы ГХАТ бүлегендә 
никахлашу буенча дәүләт хезмәте күрсәтү 
тәртибенә һәм никахлашуны тантаналы 
теркәү үткәрү кагыйдәләренә үзгәрешләр 
кертү турында 

 



аның чынлыгы сак астында тоту урыны начальнигы яки төзәтү учреждениесе 
начальнигы тарафыннан расланган шикләнелүченең яки сак астында тотылган 
гаепләнүченең, яки төзәтү учреждениесендә җәзаны үтәүче хөкем ителгән кешенең 
имзасы.». 

2. Әлеге карарны Татарстан Республикасы хокукый мәгълүматының рәсми 
порталында һәм Югары Ослан муниципаль районының «Интернет» мәгълүмат-
телекоммуникация челтәрендәге рәсми сайтында урнаштырырга. 

3. Әлеге карарның үтәлешен тикшереп торуны социаль-икътисадый үсеш 
буенча Башкарма комитет җитәкчесе урынбасарына йөкләргә. 
 
Җитәкче                                                                                                       Р.А. Файрушин 

 

 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
Әзерләде һәм бастырды: 
Кадыйрова Н.А. 
2 нөсхәдә 

 


